
2026.07.07.- Andoaingo Udalak, PuntuEUS Fundazioarekin elkarlanean, ElkarKLIK
egitasmoa jarri du martxan. Ekimenak konektatuko ditu Aita Larramendi Ikastolako,
La Salle Berrozpeko eta Leizaran Institutuko ikasleak eta herriko elkarte eta negozio
txikiak, azken hauek webgune bat izateko aukera izan dezaten ikasleen eskutik.

Hala, proiektuaren helburua da ikasleek elkarte eta negozio horientzako webguneak
diseinatu eta garatzea, benetako beharrei erantzunez. Zerbitzua doakoa izango da
parte hartzen duten elkarte eta negozioentzat.

Ekimenak, gainera, hiru azpi helburu lortu nahi ditu:

Belaunaldi arteko loturak sendotzea
Digitalizazio etikoa sustatzea
Euskararen presentzia digitalean aurrera egitea

ElkarKLIK-ek aukera emango die parte hartzaileei beren jarduera ikusgarriago
egiten eta tresna digital erabilgarriak eskuratzen, arrakala digitala apurtuz. Modu
horretan, herriko elkarte eta negozioek webgune berriekin lortu dezakete, besteak
beste, bezero edo bazkide berriak lortzea, gazteen ikuspegi berritzailea txertatzea,
euren historia sarean kontatzea. Gainera, euskararen eta identitate digitalaren
aldeko apustua egingo dute elkarte edo komertzio txikiek, ".eus" domeinuaren
bidez.

Ikasleei, berriz, eskaintzen zaie lan-esperientzia erreala eta praktikoa, eta beren
ingurunean zuzenean eragitea.

Bigarren edizioa
Elkarklik egitasmoak bigarren edizioa izango du hau. Lehen edizioan zazpi gune
sortu zituzten ikasleek: Oroituz Andoain elkarteak, Andoain Ganbara Saskibaloi kirol
taldeak, Burdina taldeak, Zurrut Saskibaloi klubak, Axeri Dantza elkarteak, Enderren
Jokoa elkarteak eta Bertxin elkarteak jaso zuten bakoitzak bere webgunea.

Udalak herriko elkarte, denda eta negozio txiki guztiak gonbidatu ditu parte
hartzera.

Izena emateko azken eguna: irailaren 8a. 
943304221 - tokigarapena@andoain.eus

